
miyweleri lantset tárizli qanatshalı, sentyabr`-oktyar` aylarında pisedi. Tuqı`mı uzınsha urshıq 
tárizli boladı. Qaraqalpaqstan jaǵdayında suwıqqa shıdamlı, jaqtılıqtı hám ıǵallıqtı jaqsı kóredi. 

Pensilvan yaseni ıǵallı hám qunarlı topıraqlarda jaqsı tez ósedi. 1000 dana miywesiniń 
salmaǵı 105-115 gramm bolıp 1 m kv. jerge 4-7 grammǵa shekem tuqı`m egiledi. Tuqı`m tez óz 
kógeriwsheńligin 3-jılǵa shekem saqlaydı. 1 m kv járdem alınatuǵın nállerdiń sanı 30 danaǵa teń. 
Bul aǵashtıń tuqı`mnan egiwden aldın 2-3 kún dawamında stratfikatsiyaǵa talap etedi. 

Yasenniń búl túri jaqtılıqtı júdá jaqsı talap etedi. Sonlıqtan ol basqa aǵashlardıń̀ sayasında 
qalsa tez óledi. Pensil`van yaseniniń usınday biologiyalıq qásiyetlerine itibar berip múmkin 
bolǵanınsha ózin dara-dara yamasa gruppalap egiw kerek. I`ǵallıq súyiwshi yasenniń miyweleri 
avgust-sentyabr` aylarında pisedi. Qaraqalpaqstan jaǵdayında hár jılı jaqsı gúllep júdá zúráát hám 
salala miywe beredi. Tuqı`mnan egip, tez ósedi hám rawajlanadı. Gúzde oktyabr-noyabr 
aylarında egilgen tuqı`m kelesi jılı erte shıǵadı. Báhárden baslap kógerip shıǵadı. 1 ga jerden 
biyikligi 30-70 sm bolǵan 20,2 mıń ǵa shekemgi nállerden alıwǵa boladı. Bunday jaǵdayda biziń 
sharayatımızǵa nállerdi dáslepki waqı`tta 2-3 kúnnen bir mártebe kesh háptesine bir ret suwǵarıp 
turıw kerek.  

Yasen aǵashlardıń̀ biziń Respublikamızda tuqı`m arqalı kóbeytilgen jaǵdayda olardıń̀ 
tuqı`mların gúzde oktyabr`-noyabr` aylarında ekken maqul bul kelesi jılı báhárden baslap kógerip 
shıǵıp olardıń̀ nállerin kóplep alıwǵa tiykarın jasaydı. Gúzgi egis yasenler ushın qolaylı hám 
tábiyǵıy usıl bolıp esaplanadı. Bul usıldıń báhárgi egisten ajıralatuǵın tiykarǵı artıqmashlıǵı 
sonda, ol bizlerge joqarǵı kórsetkishtegi kógeriwsheńlikti hám kúshli náller beredi. Bul usıl 
boyınsha tájiriybe ótkerdik. Noyabr` ayınıń ortalarında tuqı`mlar topıraqqa egildi (2014j.). 
Dáslepki tuqı`mlar mart ayınıń ayaǵında, aprel` ayınıń dáslepki on kúnliginde kógerip shıqtı. 
Nátiyjede 80% kógeriwsheńlikti berdi. 

Sońınan kelesi jılı báhárde (2015j) atız hám laboratoriya jaǵdayındaǵı tuqı`mlardıń̀ 
kógeriwsheńligin úyrendik. 

Tuqımlardıń̀ kógeriwsheńligin topıraqta báhárgi egis usılında úyreniw ushın uzaq 
stratifikatsiyadan ótken hár túrli waqı`t saqlanǵan tuqı`mlardı` atız uchastkalarına ektik. 
Kógeriwsheńlik gúzgi egiste 50%, al báhárgide 30 % boldı yaǵnıy bul usıldıń nátiyjesi gúzgi egis 
usılında alınǵan kógeriwsheńlikten ádewir tómen boladı. Bunnan basqa tuqı`mlardı`ń 
kógeriwsheńligin laboratoriya jaǵdayında úyrendik. 24-250 S jıllılıǵında tuqı`mlar kúnde 
baqlanıp turıldı. 25-28 kún aralıǵında baqlaw júrgizildi. Tuqı`mlardı`ń laboratoriya jaǵdayındaǵı 
kógeriwsheńligi júdá joqarı boldı. 

Hátte bul kógeriwsheńlik báhárde topıraq jaǵdayında egilgen tuqı`mlardı`ń 
kógeriwsheńliginen joqarı boladı 

Aral teńizinin΄ qurıwı pútkil Oraylıq Aziyada ıqlımnıń keskin ózgeriwine alıp keldi, suw 

tuwralı maǵlıwmatlar jeterli emes, tek ǵana bul territoriyadaǵı toǵay fitocenozları tuwrısındaǵı 
ilimiy maǵlıwmatlardı V.P.Drobov, Z.A.Maylun, F.N.Rusanov, A.Baxiev, S.E.Treshkinlerdiń 
jumıslarında kóriw múmkin [1. с.85, 2. с. 18]. 

Bizler tárepinen 2014-2016-jıllarda Nurımtúbek toǵayınıń fitotsenotikalıq quramın 
izertlendi. Nurımtúbek toǵayı Quwanıshjarma kanalınıń boyında jaylasqan. Đzertlewler 
nátiyjesinde Nurımtúbek toǵayında joqarı dárejeli ósimliklerdiń 25 tuqımlasqa, 87 tuwısqa tiyisli 
180 túri anıqlandı. Házirgi waqıtta Nurımtúbek toǵayınıń fitocenotikalıq quramı aǵash 
ósimliklerinen tiykarınan úsh: torańǵıl, tal hám jigildikler formaciyalarınan turadı. 

Torańǵıllar formaciyası toparlarınıń sanı boyınsha da, toǵaylarda tutıp turǵan maydan 
boyınsha da anaǵurlım kóp ushırasadı. Barlıq torańǵıl toǵaylar házirgi waqıtta qattı siyreklesip 
qalǵan. Jiyde taralıw dárejesi boyınsha torańǵıldan keyingi ekinshi aǵash túri bolıp esaplanadı, ol 
birden bir edifikator bolıp siyrek kórinedi. Tallar gigromorf qatarında bolıp Quwanıshjarma 
kanalı boylarında toranǵıllar menen birgelikte siyrek ushırasadı. 

Tiykarınan Quwanıshjarmanıń boylarında suwlı-batpaq, toǵay ósimlikleri dominantlıq 
qıladı. Bularǵa Phragmites australis, Typha angustifolia, Schoenoplectus litoralis, 
Bolboschoenus maritimus, Butomus umbellatus, Juncus gerardii, Karelinia caspia, Tamarix 
hispida, Polygonum amphibium siyaqlı túrler kiredi. Qızılqumǵa tutasqan qumlı orınlarında bolsa 
psammofil túrlerden Calligonum aphyllum, C. leucocladum, Haloxylon persicum, shor basqan 
bóleginde bolsa galofil túrlerden Halocnemum strobilaceum, Salicornia herbacea, Halostachia 
caspica, artezian qudıǵınan suw basqan orınlarda bolsa Potamogeton perfoliatus, P. pectinatus, 
Ruppia marittima, Najas marina, Myriophyllum spicatum sıyaqlı túrler tarqalǵan. 

Jigildikler formaciyası (Elaeagnus turcomanica N.Kozl.), bir qansha associaciyalardı hasıl 
qılǵan. Bulardıń ishinde keń tarqalǵanı jigildikler, toranǵıl + shengel + jigildikler, jınǵıl + qamıs + 
jigildikler associaciyaları bolıp esaplanadı. 

Házirgi kúnde Nurımtúbek toǵayzarları kúshli degradaciyaǵa ushıraǵan halda. 
Quwanıshjarma kanalınıń jaǵalarındaǵana haqıyqıy toǵaylardıń ayrım fragmentleri ǵana saqlanıp 
qalǵan. 

Izertlewlerdiń kórsetiwinshe, Nurımtúbek toǵayzarlarında aǵashlardan jiyde, torańǵıl, tal 
formaciyaları joǵalıp ketiw jaǵdayında bolıp, olardıń ornında ayrım jaǵdaylarda kóp jıllıq hám 
bir jıllıq ósimlikler qaplamı saqlanǵan. Ayrım jerlerde júda siyrek halda jiyde túpleri puta 
kórinisinde saqlanǵan. Kópshilik jerlerinde siyreklesken halda putazarlardan jıńǵıllar keń 
tarqalǵan (Tamarix laxa Willd.), olar aralıǵında ajrıq (Cynodon dactylon (L.) Pers.), shorajrıq 
(Aeluropus litoralis (Gouan.) Parl.) sıyaqlı kóp jıllıq shópler birqansha qalıń qaplam payda etken. 
Kanal jaǵalarında kóplep kóp jıllıq shóp ósimliklerinen laksman qoǵası (Tupha Laxmanni 
Lepech.), qamıs (Phragmites communis L.) ósedi. Suwdan uzaqlasqan sayın boyan, ayrım 
jaylarda jantaqlar ǵana tarqalǵanlıǵı anıqlandı. 

